
Араб шамат къоялъ Агъва-
лире рачIун рукIана республи-
каялъул хIукуматалъул вакил-
заби: росдал магIишаталъул 
министрасул заместитель Эмин 
ШайххIасанов, Дагъсельстро-
ялъул нухмалъулев МухIамад 
Юсупов, росдал магIишаталъул  
управлениялъул нухмалъулев 
Эмиль Татаев ва  республи-
каялъул бетIерасул кумекчи 
ГIабдулманап НурмухIамадов.

Райадминистрациялъул 
данделъабазул залалда гьел 
дандчIвана росабазул бегавул-
забигун ва районалъул  идара-
базул нухмалъулелгун.

Данделъи рагьана райо-
налъул бетIер АнвархIажи Ве-
чедовас. Байбихьул  кIалъаялда 
районалъул бетIерас бицана  
хIалтIулаб сапаралъ районал-
де рачIарал хIукуматалъул 
вакилзабазул мурад  букIин 
росаби цIилъизариялъе ва  
гIадамазул  рукIа-рахъин лъикI
лъизабиялъе, магIарухъ гIумру 
гьабизе ракьцоязул гъира ба
чIинабизе квербакъулел  мил-
лиял проектазул бицине.

Районалъул росаби цIи
лъиялъе  ругел ресазул ва  це
ре чIарал  масъалабазул би-
цун  кIалъай гьабуна Эмин 
ШайххIасановас  ва  Эмиль 
Татаевас. Гьез бицана  рос-
дал магIишаталъул продук-
ция гьарулел магIишатазе хIу
куматалъул рахъалъ гьарулел 
кумеказул ва бигьалъабазул, 
гьелъие квербакъулел миллиял 
проектазул.

Нилъер  мугIрузул ракьаз-
да бищун пайда бугеблъун  
рикIкIунеб буго гьез милли-

ял проектазда рекъон СПоКал 
(росдал магIишаталъул гIуцIи) 
рагьи, бицана гьезул ресазул ва  
рагьулеб къагIидаялъул. Гьел 
балагьизабурал рукIине бе-
гьула   мачIадалъе   боцIи хьи-
хьиялде,  рахь гьабиялде, ахал 
хIалт1изариялде. КъваригIараб 
буго  гьеб киналъулго гIадамазда   
бичIчIизабизе СПоКазул бугеб  
пайдаялъул.

-ХIадур гьабизе ккола 
районалъул социалияб рахъ 

цебетIеялъе 2025-абилеб  со-
налде щвезегIан программа щи-
баб соналъ гьаризесел ишалги 
рихьизарун,-ян абуна МухIамад 
Юсуповас. Гьеб хIалтIи тIубазе 
ккола росабазул бутIруз, ру-
гьунлъизе ккола документал 
хIадуризе. Росдал администра-
циялъул  бетIерасда лъазе ккола 
росдае къваригIарабщинаб ва  
гьелда тIад хIалтIизеги ккола.   

БатIи-батIиял программаби 
руго хIукуматалъ рилълъан-
хъизарулел  росаби цIилъизари 

мурадалда. Рес букIадго гьез-
даса пайда босизе ккелин абуна 
МухIамад Юсуповас  жиндирго 
кIалъаялъул ахиралда.

Данделъиялда кIалъазе 
вахъарав ГIабдулманап Нурму
хIамадовас  абуна данделъи-
ялъул мурад бугин районалъул 
росаби цIилъи, гIадамазул 
рукIа-рахъин ва яшав лъикIлъи. 
Гьеб кинабго нухде  ине ккани,  
къваригIуна  хIалтIи лъикI лъа-
зе ва гIуцIизеян абуна респу-

бликаялъул бетIерасул кумек-
чияс. 

ТIадехун бицарабщинаб 
гIумруялде бахъинабизе кка-
ни, росдал бетIерасул  бук1ине 
кколин бажари ва жигарчилъи-
ян    абуна  районалъул бетIерас  
данделъиялъул  ахиралда.

АнвархIажи Вечедовас  бар-
кала загьир гьабуна гьалбаде-
рие  пайдаяб  гара-чIвариялъухъ 
ва гьарурал малъа-хъваязухъ.

    
          ГI. Малачдибиров

ЦIумадисезул 
         гьаракь

Ассаламу гIалайкум!

Барки Данделъи 
ХIурматиял районцоял!

Районалъул администрациялъул ва депутатзул районалъул-
Собраниялъул рахъалъан баркула нужеда тIаде щолеб ВатIан 
цIунулезул къо.

Нилъер улкаялда рагъулаб хъулухъ кидаго букIана бахIарчиязул 
ва къуватазул ишлъун. 

Районалдаги кIудияб кIвар кьолеб буго гIун бачIунеб гIелалъе 
рагъулабгун патриотикияб тарбия кьеялъе. Хасал баркалаялъул 
рагIаби абизе бокьун буго афгъаналъул ва цогидалги халкъазда 
гьоркьосел рагъулал тунка-хIусиязул  ветераназда. 

Гьарула киназего  щулияб сахлъи, халатаб гIумру, талихI ва ро-
хел. 

Кидаго  букIа абе  нилъеда тIад роцIараб ва ракълилаб  зоб.
                          
                         АнвархIажи Вечедов, районалъул бетIер

13 февралалда  районалъул бет1ерасул кабинеталда т1обитIана 
терроризмалде дандечIараб районалъул комиссиялъул иргадулаб 
данделъи.

Данделъи  бачана терроризмалде дандечIараб районалъул ко-
миссиялъул нухмалъулев, районалъул бетIер АнвархIажи Вечедо-
вас.  

Гьенир г1ахьаллъана Дагъистаналъул бетIерасул кумекчи, тер-
роралде дандечIараб республикаялъул комиссиялъул мугIрузул  
территориалияб округалда вугев вакил Сайпудин Сайпов ва райо-
налъул прокурор Ильяс Вакилов. 

Районалда 2019 соналъ жамгIияб хIинкъи гьечIолъи букIи
набиялда сверухъ гьабураб хIалтIул хIисаб кьуна районалъул 
бетIер, терроралде данде чIараб  районалъул комиссиялъул пред-
седатель АнвархIажи Вечедовас.

Районалъул комиссиялъ терроризмалде данде гьабулеб  хIалтIи  
рикIкIана  гIей бугеблъун, ва    рихьизаруна   хадурккун гьаризе 
кколел тадбирал.

Росаби  цIилъи: ресал ва масъалаби  

ХIалтIул хIисаб кьуна 



Дир умумуз бицараб,
Улбуцаги бицунеб,
Урхъула духъ, авар мацI,
Малъе, эбел, рахьдал мацI.
                        
                    М. ГIумаров

ТIолгодунялалъул рахьдал 
мацIазул  къоялъул  хIурматалда 
Россиялъул лъайкьеялъул ми-
нистерствоялъ тIобитIулеб буго 
«Россиялъул рахьдал мацIал» абу-
раб  тIолгороссиялъулаб акция. 
Гьелда бан районалъул школаздаги 
унеб буго рахьдал мацIалъул анкь,   
тIоритIулел руго гьелда хурхун  
батIи-батIиял  тадбирал.

Метер МахIачхъалаялдаги  
Авар театралда  микьабилеб нухалъ 
тIобитIизе буго   авар мацIалъул 
иргадулаб байрам.   Гьелъул  асли
яб мурадлъун ккола  магIарулал  
миллаталъул мацI  цIуниялде ахIи.   

Гьеб ахIиялда гъоркь  щибаб со-
налъ  республикаялда  тIобитIула  
«Рахьдал мацIалъул бищун лъи
кIав мугIалим» абураб конкур-
сги. Гьелъул  муниципалияб  этап  
тIобитIана  19 февралалда Агъвали   
гимназиялда.

Конкурс рагьулаго  райо-
налъул  лъайкьеялъул управле-
ниялъул  хIалтIухъан Шагьру-
дин  АхIмадовас бицана  ахираб 
заманалда унго-унгоги   рахьдал 
мацIал тIагIилин абураб пикруялъ 
жамгIияталда жаниб  хIинкъи  кко-
леб бугин абун. Гьелъие гIиллалъун 
гьес  рикIкIунеб буго     ахирал со-
наз рахьдал мацIалде умумуз  кьо-
леб гьечIеб кIвар: хъвалел гьечIо 
магIарул мацIалда къватIире  
рачIунел  журналал-газетал, рокъ-
об  лъималазда  гIемерисеб бицу-
неб буго гIурус мацI. Гьес тIадчIей 
гьабун бицана умумуз хъизамалда-

го, тарбиячагIаз лъималазул ахазда, 
мугIалимзабаз школазда рахьдал 
мацI лъазабиялде  ва гьелде рокьи 
бижизабиялде цIикIкIун кIвар кье-
зе  ккеялъул.  

Агъвали гимназиялъул 7 кла
ссалъул цIалдохъаби   Загьидат  
ХIабибовалъ, ХIуснулхатимат 
ГIабдулхабировалъ, РабигIат ХIай
булаевалъ, 9 классалъул цIалдохъан  
ПатIимат  ГIумаровалъ рикIкIана ва 
ахIана авар мацIалда хурхун кучI
дул.

Конкурсалъул заочнияб  ту-
ралда гIахьаллъарав   микьго  му
гIалимасул  щугояв  ана кIиабилеб 
этапалде. Гьезул лъабгояв гIа
хьаллъана  финалалда.

Финалалде рахъарал  Агъ
вали гимназиялъул авар мацIалъул 
мугIалим Зульфия Сажидовалъ 
ва ТIисси гьоркьохъеб школалъул 
мугIалим ПатIимат ГIаличуевалъ 
кьуна рагьарал дарсал.

Гьез бихьизабуна тIасабищараб 
махщалиде бугеб рокьиги, хIалтIул 
хIалбихьиги, методика лъикI лъа-
леб букIинги,  гьединго   дарсил 
анализ гьабизе бугеб бажариги. 

Конкурсалда тIоцебесеб бакI 
щвана ва  рахьдал мацIалъул  бищун 
лъикIай мугIалимлъун  рикIкIана 
Агъвали  гимназиялъул  мугIалим    
Зульфия Сажидова, кIиабилеб  бакI  
щвана ТIисси школалъул  мугIалим  
ПатIимат ГIаличуевалъе.

Чорхол  сахлъи гьечIолъиялъ  
финалалда гIахьаллъичIо Метра-
да росдал школалъул мугIалим  
ПатIимат ГIабдусаламова.  

КватIичIого Зульфия Сажи
дова гIахьаллъизе йиго респуб
ликаялъулаб конкурсалда.

Рукъигат ГIабдусаламова

 Дандеруссин Метер магIарул мацI хвезе батани...

  ДандчIвай

Араб анкьалъ ТIадгьаквари  росдал жамагIаталда цеве 
араб соналъ гьабураб  хIалтIул  хIисабкьейгун цеве вахъана 
росдал  администрациялъул бетIер Сулейман Сулейманов.

Гьенир гIахьаллъана районалъул администрациялъул от-
делалъул  нухмалъулев МухIамад Коратов, райгазеталъул 
мухбир ГIали ШарипхIажиев  ва электросеталъул районал-
да бугеб производственнияб участкаялъул диспетчер ХIасан 
Билалов.

Сулейман Сулеймановас баян гьабуна 2019 соналъ гьабу-
раб хIалтIул. Араб соналъ тIубанго харж гьабун буго росдал 
бюджеталъе  бихьизабураб  гIарцул, тIуразарун руго бюдже-
талде рачIунел налогал ракIариялъул планал, къачIан руго 
росдал нухал.  Росулъ жанир ругел нухал къачIазе исанаги 
кIинусазарго гъурущ бихьизабун буго  районалъул нухазе 
бихьизабураб фондалдаса.

КIалъазе  вахъарав МухIамад Коратовас бицана  росдал 
гIадамазул рукIа-рахъин ва яшав лъикIлъизабиялда сверухъ 
районалда гьарулел хIалтIабазул, гьеб рахъалъ  хIукуматалъ 
хIалтIизарулел миллиял проектазул, гьездаса пайда босизе 
ккеялъул,  гьел ва цогидалги суалал  тIураялда сверухъ рос-
дал  администрациялда цере чIарал масъалабазул.

-Гьел  киналго суалал гIумруялде рахъиналъе къваригIуна 
росдал администрациялъул бетIерасул жигарчилъи ва бажа-
ри, гьесда  сверухъ росдал гIолохъабазул ва жамагIаталъул 
гъунки,- ян абуна МухIамад Коратовас.

Данделъиялда кIалъазе рахъаразул гIемерисез,   рос-
дал бегавуласул хIалтIудаса разилъиги загьир гьабулаго, 
рахIатхун бицана  санайил хасалил заманаялъ гьоркьоса 
къотIичIого унеб   токалъул канлъиялъул.

Токалъул мухъазда сверухъ  районалда бугеб ахIвал-
хIалалъул бицана ХIасан Билаловас.

Росдал жамагIаталъ Сулейманил хIалтIуе лъикIаб къи-
матги кьуна, росулъ  гьаризе кколел хIалтIабиги  рихьиза-
руна.  

                                                  ГIали ШарипхIажиев

19 февралалда райадминистрациялъул бетIерасул заместитель 
МухIамад ГIисаев дандчIвана подстанциялъул  хIалтIухъабигун. 
Районалъул бетIерасул ва  депутатазул районалъул Собраниялъул 
рахъалдаса МухIамад ГIисаевас  подстанциялъул нухмалъу
лев МахIач Гъазиевасе кьуна хIалтIулъ бихьизабулеб  
жигарчилъиялъухъ хIурматияб  грамота.

Гьес рецц гьабун бицана дагьал цере къояз районалда, кIудияб 
гIазуги бан хадуб, токалъул хIубалги  регун, канлъи гьечIого хутIун 
рукIанин  районалъул гIезегIанго росаби. Амма къокъабго зама-
налда жаниб, хьвадизе хIинкъи бугел мугIрузул  сухъмахъаздасан 
нухги бахъун, подстанциялъул хIалтIухъабазул жигарчилъиялъ  
гьел росабалъе токалъул канлъи кьуна.

ХIалтIулъ рихьизарурал лъикIал хIасилазухъ МухIамад 
ГIисаевас грамотаби кьуна РЭСалъул хIалтIухъаби ГъазимухIамад 
ХIажиевасе ва МухIамадхIабиб Ибрагьимовасе.

*  *  *

Дагьаб цебе бараб кIудияб гIаздаца районалъул   росабалъ, хас-
го Ункъракьалда, токалъул хIубалги  регун, канлъи гьечIого хутIун 
рукIана г1адамал. Гъоркьхъварщини росдал бетIер ГIалиев Мус
тафаца бицухъе, гIансал  рачIиналдаса хIинкъи бугониги, росдал 
гIолохъабаз,  муг1рузул тIогьиреги рахун, регун рукIарал  хIубалги  
рахъун чIезарун, гIезегIан  захIматги бихьун, рук1алиде ккезабун 
буго  токалъул линия  ва   кьун буго   росабалъе  канлъи.

ВатIан цIунулесул къоялда 
хурхарал тадбирал  тIоритIулел 
руго районалъул школазда. Гьел 
тадбираз  кумек гьабулеб буго лъи-
малазе   патриотикияб тарбия кье-
ялъе, гьезул ракIазулъ ВатIаналде 
рокьи бижизабиялъе ва щула гьа-
биялъе.

23 февралалъул байрам кко-
ла нилъер ВатIан цIунун, хъара-
вуллъиялда ругел, хIинкъи-къай 
лъаларел бахIарзазул къо. Гьедин-
го гьеб къо ккола гIун бачIунеб 
гIелалъе мисаллъун, нилъер рагъу
хъабаз рухIалда барахщичIого, 
ВатIан цIуниялъе дарслъун.

Школазда тIоритIунел тадби-
разда цIалдохъаби куцалел руго 
армиялда хъулухъ гьабулезул, гьез 
тIуралел ишаздехун къимат-къа-
дру гьабизе, ВатIаналда цебе борч 
тIубазе хIадурал рукIине.

ВатIан цIунулезул къоялъул  
хIурматалда Агъвали гимназиялъул 
анлъабилел классазда гьоркьоб 

тIоритIана «Жея, васал» абурал 
къецал. Гьеб гIуцIана ва  жигарал-
да тIобитIана  ОБЖялъул мугIалим  

Дибир  МухIамадович Дибировасул 
хIаракаталдалъун. ЦIалдохъабазда 
гьоркьор тIоритIана батIи-батIиял 
рагъулалгун спортивиял къецал: 

гIужиде туманкI кьвагьи, авто-
мат биххи ва дандбай, квар цIай. 
Гьединго лъималаз бихьизабуна 
улкаялъул  рагъулаб тарих лъай.  
ЦIалдохъабазул  лебаллъиялъул 
ва рагъулабгун патриотикияб 
лъаялъул хал гьабизе  ва къи-
мат кьезе гIуцIун букIана хасаб 
комиссия(жюри). Бихьулеб букIана 
цIалдохъабазул командабазда 
гьоркьоб хIалуцараб ахIвал-хIал 
букIин. Абизе бегьула щивав къер-
кьолев вукIанин бергьенлъи гIагар 
гьабизе.

Щибаб тIобитIараб къе-
цалъе лъурал баллазул хIасилал 
гьаридал,   тIоцебесеб бакIалъе 
мустахIикълъана 6 «б» класс, 
кIиабилеб бакI щвана 6 «а» клас-
салъе, лъабабилеб бакIалда ккана 6 
«в» класс.

Тадбиралъул хIасилал гьарула-
го Дибир Дибировас цоги нухалъ 
баркана цIалдохъабазда ва тIаде 
рачIаразда байрам. 

Къецазулъ бергьаразе кьуна  
дипломал. 

              Заур Бадрудинов

Бегавуласул  хIисабкьей

23 февраль - ВатIан цIунулесул къоБаркала загьир гьабуна

МацIалде рокьи куцазе ккола хъизамалдаго

Лебаллъиялъулгун  тирилъиялъул  хал гьабуна

                                                (тыс. руб.)

№
        Наименование                 2019год (сумма)

п/п
          показателей Назна-

чено
Уточн. 
назнач.

Испол-
нение

% ис-
полн.

 1                        2       3 4 5 6

  Собсвенные доходы:
       

1
Налог на дох. физ. лиц 33,6 33,6 32,0 95,2

2 Земельный налог 58,8 58,8 58,0 98,6

3
Налог на имущества 35,3 35,3 52,0 147,3

4
Прочие неналоговые доходы 3,2 3,2   0,0

5 Сельхоз налог 1,2 1,2   0,0

6 Аренда   36,0 36,0 100,0

  Итого собственные доходы 132,1 168,1 178,0 105,9

  Трансферты
       

1 Объем дотаций  2455,7 2559,9 2559,9 100,0

2 Субвен.регист.актов ЗАГСа 7,2 7,2 7,2 100,0

3 Субвен. ВУС 89,0 89,0 89,0
100,0

4 Стихия      
 

  Итого 2551,9 2656,1 2656,1 100,0

  Всего доходов 2684,0 2824,2 2834,1
100,4

           
  Расходы:        
1 Аппарат 1161,0 1249,5 1249,5

100,0

  в т.ч. зарплата 747,0 762,9 762,9 100,0

2 Проведение выборов        

3 Резервный фонд        

4 ЗАГС 7,2 7,2 7,2
100,0

5 ВУС 89,0 89,0 89,0
100,0

  в т.ч. зарплата 68,4 68,4 68,4
100,0

6 ЖКХ 733,0 800,5 800,5
100,0

7 Молодёжная политика      
 

8 Культура 663,8 645,6 645,6
100,0

  в т.ч. зарплата 415,0 420,0 420,0
100,0

9 ФК и спорт 30,0    
0,0

  Стихия      
 

  Всего расходов 2684,0 2791,8 2791,8
100,0

  в т.ч. зарплата 1230,4 1251,3 1251,3
100,0

Исполнение бюджета 
администрации сельского поселения 
«сельсовет Кванадинский» за 2019 г. 

       Глава сельского поселения  
      «сельсовет  Кванадинский»                                              Х. Хизриев

ХIХ гIасруялда кIудияб яргъилаб къуватгун 
гIагараб ракьалде тIаде кIанцIарав тушманасде 
данде рагъизе хIаракат бахъана Северияб Кавка-
залъул, хасго Дагъистаналъул халкъаз.

Пачаясул аскаразул гIасиял ишаз: росаби цIа 
гъун рухIиялъ, халкъалда тIад зулму цIикIкIиналъ 
тIамуна  мугIрузул халкъал рагъде рахъине. Ба
хIарчилъиялда рагъаниги, мугIрузул халкъазул 
къеркьей тIоцебе букIана икъбал гьечIеблъун ва 
пачаясул аскараз хехго чIинтIизабуна.

Гьеб заманаялъ Дагъистаналъул гIалим
забазда ва гIакъилзабазда бичIчIана  дандчIаразда 
гьоркьоб гъунки ва  цолъи гьечIони бергьине рес 
гьечIеблъи. Гьез рикIкIана гъазаваталъул нух  
халкъалъул пикруялъулъ бижизабизе ва рекIелъ 
лъугьинабизе кколин.

ТIарикъаталъул устар МухIамад Ярагъи-
ясул муридзабазул цояллъун рукIана Генуса 
ГъазимухIамадги, Шамилги. Лезгиязул ярагъ 
росулъе гьесухъа вирд босизе хьвадулел  ру
кIана магIарухъаги лъарагIлъиялдаги гIемерал 
гIадамал. ТIоцебе гьеб тIарикъаталда гьоркьоре 
лъугьаразул мурад букIана напс бацIцIад гьаби, 
Аллагьасде гIагарлъи. Гъазаваталъул рахъалъ 
шайихас жеги щибго  абулеб букIинчIо. 1821-
1823 соназда Дагъистаналда букIана гIодобе 
биччараб ахIвал-хIал. Амма 1823 соналда ахты-
куралазул ракьалде бачIана гIурус армиялъул яр-
гъид хьараб гучаб аскар. Гьениб ккараб рагъулъ 
гIезегIан чи чIвана.

Би гIодобе тIураб гьеб рагъ бихьидал Ярагъ-
иясда бичIчIана  хвалченгун чияр ракьалде  ва
чIарасда данде хвалчен бахъичIого хутIизехъин 
гьечIеблъи.

Ярагъияс халкъалда  гьоркьоб  Россиял-
де дандечIараб вагIза-насихIат гьабулеб букIин 
лъайдал, Сардар Ермоловас Гъазигъумекде
рил Аслаханасе амру гьабула шайихасул хIа
ракатчилъи гьукъейилан, гьесул кIал къайи-
лан. Аслаханас Ярагъиясда лъазабула гьединал 
вагIзаби гIурусазде данде гьаругейилан. Шайихас 
гьесие жаваб кьола: «Гьай-гьай, гIурусал нилъе-
даса къуватал руго, амма Аллагь гIурусаздасаги 
тIолабго гIаламалдасаги къуватав вуго, гьесул  
кверщаликь буго къейги бергьинги». Аслаханас  
шайихасул гьурмалъ хъат  кьабула. Нахъисеб къо-
ялъ ханас шайихасда тIаса лъугьаян гьараниги,  
гьезда гьоркьоб  гьуинлъи лъугьичIо.

1825 соналъ Ярагъ росулъ тIобитIана кIудияб 
мажлис. Гьенир гIахьаллъана живго Ярагъи-
яв, Гъазигъумекиса Жамалудин, Закаталаял-
даса Шайих-ШагIбан, Губденалдаса ХIажи-
Юсуп, Ахтиялдаса МахIарам,  Табасараналдаса 
ХанмухIамад, Генуса ГъазимухIамад ва мурши-
дазул рахъ-ккурал къадизаби, дибирзаби, мудар-
рисзаби.

Гьезда цеве кIалъазе вахъун,  кIудияв шайихас 

абуна: «Лагълъиялда хутIиялъул хIинкъи гурони, 
цоги батIияб хIинкъи нилъеца рекIелъе  биччазе 
бегьуларо... Нилъеда цебе чIун буго  хвел яги бер-
гьенлъи абураб суал. Гьеб кIиялдаго  гьоркьоса 
нилъеца тIалаб гьабила эркенлъи. Эркенлъиялъе 
гIоло хварасе  алжанги насиблъула. Нужеца гъа-
зават тIаса бище эркенлъизе  къваригIун батани. 
Гъазаваталъе гIоло хвелги нилъее талихIлъун 
лъугьина».

Гьедин кьуна Ярагъияс гъазаваталъе изну. 
Динияв гIалимчи ва шагIир Гьигьалъа МухIамад 
ХIусайниясул «Накъшубандияб тIарикъаталъул 
Силсилаялда» тIадегIанаб  къимат кьолеб буго 
МухIамад Ярагъиясул хIаракатчилъиялъе:

Гьаб  Дагъистаналда зикру щущарав,
ЩайтIаналъул мугъал малакь мерхьарав
МухIамад Ярагъи-диналъул муршид,
Нижер улкаялъул мухIканав вали.

Ярагъиявги ГъазимухIамад иманги  рукIана 
чанго соналъ биххи гьечIеб  гьоркьоблъиялъул 
гIадамал. Жиндирго муршид имамасе хирияв 
вукIана ва  живго шагьидлъизегIан тIалаб гьабу-
на гьесул ГъазимухIамадица.

Пачаяс тIамурал тIадчагIаз къварид гьавун, 
Табасараналъул рохьазда вахъун Ярагъияв ву-
гин рагIидал, гьенивеги ун,  ГъазимухIамадица 
жиндаго цадахъ рачана гьевги, гьесул ва-
сал ИсмагIилги, ИсхIакъги, вацасул вас ГIаб
дурахIманги, гIагарав чи ГIабдулагьги. Гьелда-
са хадуб имамас лъадилъун ячана Ярагъиясул 
яс ХIапизат. Гьедин  муршидги иманги цадахъ 
рукIана Эрпели, Ахакь, ЧIикIаб, Рихьуниб, Генуб 
росабалъ. Ахирги имамас  гьев щвезавуна туш-
манасе тIаде ине  захIматаб Балахьуниб росулъе.

Миллияб эркенлъиялъе гIоло мугIрузул хал-
къалъ гьабураб  къеркьеялъе идеологияб кьучI-
лъурав чи вукIана Гъазигъумекиса Жамалудинги. 
Гьес гьабуна ГъазимухIамадилги, Шамилилги 
Ярагъиясулгун лъай-хъвай. Ярагъиясего гIадин, 
Жамалудиние тIоцебе къабуллъулеб букIинчIо  
тIарикъаталдаса  гъазаваталде рачIине. Гьес Гъа
зимухIамадида гIайиб чIвалеб букIана гIурусазде 
данде  вахъунилан. Амма гъазават байбихьараб 
мехалда хисана Жамалудин шайихасул пикру. 
Жиндиегоги гIурусал сабаблъун Аслаханица  
гIазаб кьезе байбихьидал гьев гочизе ккана ЦIа
дахIариве. Цинги Шамилихъе ана. 

Шамилица Жамалудинил яс Загьидат лъади
лъун ячана, ва жиндирго кIиго яс кьуна Жамалу-
динил васазе!

МухIамад Ярагъиявги Жамалудинги рагъу-
лал ишазулъ гIахьаллъун, ярагъ хъатикь ккурал  
гъазаватчагIи лъугьинчIо. Гьел рукIана шайих
заби, гIалимзаби ва тIоцересел имамзабазул 
гIакълучагIи ва насихIатчагIи.

Доб заманалда букIараб ахIвал-хIалалъул 
хIасил гьабулаго, цIакъ ритIухъаб пикру загьир 
гьабулеб буго «Намусалъул философия» абураб 
тIехьалда А. ХI. Агъаевас: «Гъазават бук1инч1о 
чияр ракьал рахъиялъул яги цогидал халкъал 
лагълъиялда ккезариялъул мурадалда, хIатта 
цониги капурчи хIал-зулмуялдалъун исламал-
де ахIиялъул мурадалда гьабураб рагъ. Гъазават 
гьабуна Россиялъул империялъ, Бакъбаккул Кав-
каз кверде босизегIан  цебе мугIрузул халкъазул 
букIараб эркенлъиялъул хутIелалгIаги цIунизе 
гIоло».

Гьеб халатбахъараб къеркьеялъулъ кIудияб 
бутIа лъуна тIарикъаталъул устарзабазул хIара
катчилъиялъ. Гьединлъидал  жакъаги  нилъер 
гIадамаз имамзабазулалда цадахъ цIикIкIараб 
адаб-хIурматгун, къадру-къиматгун рехсола Му
хIамад Ярагъиясулги, Жамалудин Къумукъиясул-
ги  хириял цIарал.

«Кавказалъул гьалдолел къоязул къиса» 
абураб тIехьалдаса босараб. 

Кавказалъулаб  рагъул  гъазаваталъе 
нух  кьурал  гIалимзаби

Исполнение бюджета 
администрации сельского поселения 
«сельсовет Хуштадинский» за 2019 г.

                                              (тыс. руб.)
№

       Наименование                           2019 год (сумма)

п/п

         показателей Назна-
чено

Уточн. 
назнач.

Испол-
нение

% ис-
полн.

 1
                       2          3         4           5         6

  Собсвенные доходы:
       

1
Налог на дох. физ. лиц 75,2 75,2 76,1 101,2

2
Земельный налог 75,1 75,1 77,9 103,7

3 Налог на имущества 104,5 104,5 106,3 101,7

4 Прочие неналоговые доходы 3,5 3,5 0,0 0,0

5 Сельхоз налог 4,8 4,8 7,5 156,3

  Итого собственные доходы 263,1 263,1 267,8 101,8

  Трансферты        

1 Объем дотаций  2686,9 2776,4 2776,4 100,0

          0,0

2 Субвен.регист.актов ЗАГСа 8,7 8,7 8,7
100,0

3 Субвен. ВУС 90,0 90,0 90,0 100,0

4 Стихия        

  Итого 2785,6 2875,1 2875,1
100,0

  Всего доходов 3048,7 3138,2 3142,9
100,1

           
  Расходы:        
1 Аппарат 1415,9 1566,8 1566,8 100,0

  в т.ч. зарплата 775,0 780,9 780,9 100,0

2 Проведение выборов        

3 Резервный фонд 10,0      

4 ЗАГС 8,7 8,7 8,7 100,0

5 ВУС 90,0 90,0 90,0 100,0

  в т.ч. зарплата 69,1 69,1 69,1 100,0

6 ЖКХ 1230,0 1288,6 1288,6 100,0

7 Молодёжная политика 10,0    
 

8 Культура 224,1 220,8 220,8
100,0

  в т.ч. зарплата 133,2 128,9 128,9
100,0

9 ФК и спорт 60,0    
0,0

  Стихия      
 

  Всего расходов 3048,7 3174,9 3174,9
100,0

  в т.ч. зарплата 977,3 978,9 978,9
100,0

   Глава сельского поселения  
   «сельсовет  Хуштадинский»                                        А. Исмаилов

Шайихзабазул сипатал

   Европаялъул чемпионатОМВД

огнестрельного оружия, боеприпасов и взрывчатых веществ для предпо-
лагаемого выкупа у граждан

№
п/п

     Наименование оружия, боеприпасов и
                взрывчатых веществ

              Цена в руб.
              за единицу

1                                  2             3
  
   1. Пистолет, револьвер

   
   45000

   2. Автомат    60000
   3. Пулемет                                                                           75000
   4. Подствольный гранатомет :    45000
   5. Ручной противотанковый гранатомет    45000
   6. Одноразовый гранатомет или огнемет    45000
   7. Винтовка СВД    60000
   8. Пистолет-пулемет    45000
   9. Охотничий карабин    9000

10. Охотничье гладкоствольное ружье	                           4500
1 1. Газовые пистолеты и револьверы отечественного   1500 производства
12.Газовые пистолеты и револьверы иностранного        1500 производства
13.Пистолеты и револьверы кустарного	                          3000 производства
14.Самодельное стреляющее устройство	         750
15.Взрывчатое вещество (тротил, пластид, аммонит,      8 аммонал и др. промыш-

ленного изготовления) за1 грамм
16.Взрывное устройство (устройство, включающее      3000 в себя ВВ и СВ)
17.Средство взрывания (электродетонатор,	   300 капсюль-детонатор, 

взрыватель за 1 шт., огнепроводные и электропроводные 
шнуры за 1 метр) за единицу
18.Штатный боеприпас  (выстрелы к                               3000 артиллерийскому 
вооружению)
19.Выстрел к РПГ	                                                              3000
20.Выстрел к подствольным и станковым	         2500 гранатометам
21.Ручная граната	                                                              2500
22.Мина	                                                               1500
23.Патроны и боеприпасы к боевому стрелковому	        15
оружию
24.Винтовка типа Мосина	                                             15000».

Стоимость

Согласно приказа МВД по РД от 9 января 2020 года № 3 «О проведе-
нии специальной операции под условным названием «Оружие-выкуп»  с 
1 февраля по 31 декабря 2020 года на территории района  проводится опе-
рация «Оружие-выкуп» по добровольной сдаче гражданами на возмезд-
ной основе незаконно хранящегося огнестрельного оружия, боеприпасов 
и взрывчатых веществ.

За 2019 год по Республике Дагестан обратилось более 148 граждан о 
выплате денежных средств за добровольно сданные средства вооружения, 
которым уже выплачены денежные средства в размере 2 млн. 834 тыс. 
рублей. В целях выкупа у населения оружия, боеприпасов, взрывчатых 
веществ и взрывных устройств на возмездной основе Правительством Ре-
спублики Дагестан на 2020 год выделено 3 (три) миллиона рублей.

Согласно ст. 222 УК РФ лицо, добровольно сдавшее оружие и бое-
припасы, взрывчатые вещества и взрывные устройства, освобождается от 
уголовной ответственности, если в его действиях не содержится иного со-
става преступления.

Отдел МВД России по Цумадинскому району призывает граждан к 
добровольной сдаче незаконно хранящегося огнестрельного оружия и бо-
еприпасов.

За добровольно сданное оружие, боеприпасы, взрывчатые вещества,  
будут осуществлены соответствующие денежные выплаты. 

Для уточнения порядка добровольной сдачи оружия обращаться в де-
журную часть ОМВД России по Цумадинскому району. (т.ел. 8963 410 52 
51).

10-16 февралалда Ита-
лиялъул тахшагьар Рималда 
тIобитIана  эркенаб гугариялъул 
рахъалъ  Европаялъул чемпи-
онат. Гьенир  нилъер гугарухъ-
абаз цоги нухалъ бихьизабуна 
эркенаб гугариялъул  къебелъи
лъун нилъер район  кколеблъи.

Гьенир 79 кг. цIайиялда 
финалалда дандчIвана  Инхо
къвариса МухIамад Рамаза-
нов ва Белоруссиялъул  ко-
мандаялда  цеве вахъарав  
Хуштадаса МухIамадхIабиб 
КъадимухIамадов. МухIамад
хIабибица  киналго дандчIваязда  
бихьизабуна унго-унгояб гу-

гари, ва вахъана Европаялъул 
чемпионлъун.

МухIамад Рамазанов жин-
дирго цIайи гъоркье ккезабу-
лаго дагьаб тату хун вукIанин 
ккола.

74 кг. цIайиялда  дуняла
лъул  кIицIул чемпион Му
хIамадрасул ГъазимухIамадо
васдаса финалияб дандчIваялда 
цо балалъ цеве ккана  италиялъу
лав. Нилъеда киназдаго бихьа-
на кинаб берцинаб гугари би-
хьизабураб МухIамадрасулица 
финалалда.  Эркенаб гугари бо-
кьулезе МухIамадрасул  хутIана 
кидагосев чемпионлъун. 

Районалъул  спортсмена-
зул ва гIолилазул рахъалъан 
МухIамадхIабибида баркула 
Европаялъул чемпионлъун ва
хъи.

Гьединго баркула  Ев-
ропаялъул чемпионаталъул 
гIарцулал медалал щвей Му
хIамад Рамазановасда ва Му
хIамадрасул ГъазимухIамадо
васда. 

Гьарула гьезие  олимпи
ялъул тIогьире рахине сахлъи 
ва икъбал.

       Шамил Бадрудинов

Рималда ахIана цIумадисезул цIарал
Италиялда цо меседил ва кIиго гIарцул медаль  щвана нилъер  районалъул гугарухъабазе.

Оружие - выкуп

15-16 февралалда  Агъвали 
спортивияб школалъул  спортза-
лалда тIоритIана 2003 соналъ ва 
гьелдаса хадур  гьарурал гIолилазда 
гьоркьор эркенаб гугариялъул 
рахъалъ къецал.

Гьенир гIахьаллъана батIи-

батIиял шагьаразда ва  районазда 
гIумру гьабун ругел цIумадисезул  
гугарухъаби. 

Къецал тIоритIиялъе жигар-
лъи гьабуна  районалъул спорти-
вияб школалъул нухмалъулез, ва  
гьеб тадбиралъул аслияб мурад 
букIана   район тун къватIир ругел 
районалъул гIисинал гIолохъабазул   
цоцалъ  лъай-хъвай гьаби ва гьезда 
гьоркьоб гьудуллъи щулалъи.

КIиго къоялъ халатрахъарал  
къецазда чемпионаллъун рахъана: 

2010 соналъ ва гьелдаса 
хадур гьаруразда гьоркьор:
 
22 кг. - МухIамад ГIаб

дурахIманов (Силди),   ГIабдула 
ГIисаев ( Силди, 24 кг.), Сафиюла 
Мурадов (Эчеда, 26 кг.), ГIабдула 

Халилов (ТIинди, 28 кг.), Гъамбу-
лат ГIисаев (Сильди, 30 кг.).

2008-2009 соназ гьаруразда 
гьоркьор: 

Нажмудин Абакаров (ТIад
хъварщини, 26 кг.), МухIамад 
ГIабдулатIипов (ТIисси, 29 кг.), 
МухIамад Ибрагьимов (КIочIали, 
32кг.), МухIамадхалил Загьидов 
(Агъвали, 35 кг.), ГIиса ГIисаев 
(Силди, 38 кг.) 

2005-2007 соназ гьаруразда 
гьоркьор: 

Ражаб ГIабдурахIманов (ЦIу
мада, 34 кг.), Рамазан Биларов 
(Гьакъо, 38 кг.), МухIамад ГIа
либахIарчиев (ТIинди, 42 кг.), Ис-
лам СагIадулаев (Хуштада, 46 кг.), 
ГIалимухIамад ГIалимухIамадов  
(Эчеда, 50 кг.).

 2003-2004 соназ гьаруразда 
гьоркьор: 

Мурад Мурадов (Эчеда, 55 кг.), 
АхIмад Завурбегов  (Эчеда, 65 кг.).

Къецал ана берцинго ва 
гIуцIадго. Бергьаразе  ва призера-
зе  кьуна  грамотаби ва гIарцулал 
сайгъатал.  

            
         Шамил Сажидов

Умумузул  ватIаналда  дандчIвана

В целях обеспечения эффективной занятости молодежи 
из числа выпускников общеобразовательных организаций, 
оказания им содействия в профессиональном самоопределе-
нии, реализации индивидуального потенциала и ориентиро-
вания их на выбор профессий, пользующихся перспективным 
спросом на рынке труда, повышения информированности 
учащихся о военных профессиях(специальностях), а также 
патриотического воспитания молодежи ГКУ РД Центр за-
нятости населения в МО «Цумадинский район» проводит 
с 17 по 21 февраля 2020 года неделю  военно-профориен-
тационных мероприятий «Есть такая  профессия- Военная 
профессия- достойный выбор!» среди учащихся  выпускных 
классов школ Цумадинского района.

                  Патимат Бадрудинова, инспектор ЦЗН 

Военная профессия-достойный выбор 

 Эркенаб гугари

ЦЗН


